
ESTRATEXIAS
DE ANIMACION A LECTURA

eaiT. NA PROCURA DO
' TESOURO DE KOLA

Na procura do
Tesouro de Kola

EDNA LOPEZ

PREMIO EDERE DE LITERATURA INFANTIL

Obxectivos

 Potenciar o gusto pola lectura.

 Traballar a oratoria.

» Desenvolver a aprendizaxe do traballo en equipo.
* Valorar a fantasia como recurso literario.

Orientacions

Este libro esta estruturado en capitulos que facilitan a lectura. Ten unha linguaxe coidada
que lle axuda ao alumnado a ampliar o seu vocabulario. Entre os temas que trata hai que
destacar a ecoloxia, o medio natural, e valores como a lealdade, o esforzo e a autoestima.

ACTIVIDADE 1

(Antes da lectura): LOTARIA DE PALABRAS
Obxectivos

« Desenvolver a comprension lectora.

« Desenvolver a capacidade de atencidn.
« Ampliar o vocabulario.

 Traballar en grupo.

Descricion

Nesta estratexia imos repasar as partes que ten un libro. Para iso necesitamos que cada
alumno/a tena un exemplar do libro. Analizaremos cada unha das partes do libro e iremos
anotando, no encerado, cada palabra.

Orientacions

Sen abrir o libro, preguntaremos como se chama a primeira folla dun libro: portada, (esta
palabra anotarémola no encerado) que atopamos na portada?, o titulo, que € o titulo?, ilus-
tracion, autora, editorial... etc. A cada alumno/a que diga unha palabra nova dirémoslle que
explique o seu significado. As palabras anotarémolas no encerado, separadas por guidns.
Despois de as anotar, lerémolas en voz alta e repasaremos os significados para que queden
claros.

Deseguido pedirémoslles aos alumnos que, nunha folla de papel, debuxen un carton formado
polo numero de casas que estime o mestre/a, de seis a doce casas, para xogar a lotaria das
palabras. Exemplos:

Despois de desenar o carton, os alumnos anotaran, copiandoas do encerado, as palabras que
queiran en cada unha das casas do carton (non se poden repetir as palabras). A mestra ou o
mestre ira lendo, na orde que queira, as palabras do encerado e iraas riscando. Os alumnos, a
vez, iran riscando no seu cartdn as palabras que o mestre lea. O primeiro que tefa tres casas
riscadas en horizontal, levantara a man, e dira ILLA, o mestre/a verificara as palabras. O xogo
continua ata que algun alumno/a complete todas as casas do cartén. Nese momento, levanta-
ra a man e dira KOLA.

ACTIVIDADE 2

(Antes da lectura): INVENTAMOS UNHA HISTORIA
Obxectivos

« Elaborar un texto libre a partir do titulo do libro e da ilustracion da portada.
« Desenvolver a expresion escrita.
« Desenvolver a imaxinacion.

Descricion

A partir do titulo do libro e da ilustracion da portada imos tentar imaxinar a tematica do libro.
Ao que se exponan as distintas ideas sobre o libro, trataremos de escribir unha pequena his-
toria entre todos.

Orientacions

Consiste en responder preguntas que configuraran o eixe dunha pequena historia, a partir do
titulo do libro e da ilustracion da portada. A metodoloxia é a seguinte:

— Cada alumno/a tera un folio.

— O mestre/a formula a seguinte pregunta: «Quen?»

— Cada alumno/a respondea na sua folla de papel.

— Débrase a parte escrita cara a atras e cada un pasalle o seu papel ao companeiro/a
que tena na dereita.

— Formulase a seguinte pregunta «Como é?»

— Os alumnos responden esta pregunta na folla que recibiron, dobran outra vez a
parte escrita e pasana novamente.

— A seguinte pregunta é «Que fai?»

— Contéstase e faise 0 mesmo nas demais preguntas:
«que?», «onde?», «cando?» e «por que?»

— Todas as preguntas deben contestarse a partir do titulo do libro e da ilustracion
da portada.

Ao rematar o xogo desdobramos o folio e teremos como resultado unha pequena historia.

Seria conveniente que, despois de ler o libro, se recuperasen os textos e que se comparasen
os resultados reais da lectura coas distintas hipdteses iniciais.

ACTIVIDADE 3

(Durante a lectura): UNHA CANCION ALEGRE
Obxectivos

» Desenvolver a capacidade de memorizar.

 Analizar os elementos que dan musicalidade nun poema.
* Analizar o contido dun poema.

« Desenvolver a imaxinacion.

 Traballar en grupo.

Descricion

Imos aproveitar a cancion do capitulo seis (pax. 68) para repasar a analise dun poema. Cada
alumno/a vai ler atentamente os versos e vai realizar as seguintes actividades:

—Indicar cal é o tema e anotar as palabras que axudan a identificalo.
— Anotar as palabras que riman e indicar como € a rima.
— Medir o numero de silabas de cada verso.

Orientacions

Despois de analizar os versos imos tentar memorizalos. Formaremos grupos de sete para que
cada un memorice unha estrofa da cancion. Ao memorizar as estrofas, cada componente, por
orde, ensaia a sua estrofa. Despois de ensaiala, cada grupo saira ao encerado para cantar e
para escenificar a cancion memorizada. Mentres un grupo actua, o resto sera o publico.

Podemos animar os alumnos para que acompanen a sua cancion con obxectos, disfraces... se-
gundo a tematica da cancién. Mesmo que cada grupo pode inventar un par de estrofas mais
para a cancion.

Tamén podemos suxerir que busquen poemas ou cancions de autores da sua cidade ou aldea

e convidalos a que as reciten. Estes poemas ou canciéns podemos colgalos nas paredes da
aula.

ACTIVIDADE 4

(Durante a lectura): INVENTAMOS UN CAPITULO
Obxectivos

e Fomentar a creatividade e a imaxinacion.
« Desenvolver a expresion escrita.
Traballar en grupo.

e Exercitar a lectura en voz alta.

Descricion

Durante a lectura do libro o mestre/a decidira en que momento os alumnos deberan engadir

un capitulo. Para realizalo deberan continuar a historia onde esta quedou, pero introducindo-
se eles mesmos como protagonistas. Poden engadir personaxes como amigos, familiares etc.
O capitulo novo debe ir acompanado dunha ilustracion.

Orientacions
Cando estean os capitulos escritos, en pequenos grupos, elixiran por votacion o que mais lles

guste. Leranse os textos elixidos e entre todos decidirase cal sera o capitulo que finalmente
formara parte do libro.

ACTIVIDADE 5

(Despois da lectura): REALIDADE OU FANTASIA?
Obxectivos

« Distinguir entre os elementos fantasticos e elementos reais nun relato.
« Desenvolver a comprension lectora.

Traballar en equipo.

» Desenvolver a imaxinacion e a fantasia.

Estimular o dialogo e a conversacidn.

 Desenvolver a expresion plastica.

Descricion

O libro que leron ten elementos fantasticos. Imos lembrar entre todos alguns dos seres fan-
tasticos da literatura: fadas, dragons, bruxas... Describiranos brevemente sinalando as suas
caracteristicas principais.

Orientacions
Cada alumno/a pensara nun ser ou nun personaxe fantastico da literatura e encargarase de

buscar unha imaxe sua e de recompilar informacion sobre el. Toda esta informacion podémo-
la recoller nun mural, no que se poden incluir imaxes ou debuxos.

Seres fantasticos da literatura

Despois de elaborar o mural temos que lembrar, por parellas, feitos do libro que lemos que é
imposible que ocorran na realidade. Hai que incluir, no mural anterior, aqueles personaxes do
libro que son fantasticos.

Para terminar esta estratexia podemos preguntarlles aos alumnos e alumnas sobre o tipo

de libros que prefiren: os seus xéneros favoritos, os titulos que lles recomendarian aos seus
companeiros, que libros non lles gustan nada... Para terminar, podese facer fincapé no xénero
fantastico e nos titulos que cofiecen do mesmo.

ACTIVIDADE 6

(Despois da lectura): O AUTENTICO MISTERIO
Obxectivos

e Desenvolver técnicas de busca de informacion.
 Discernir os elementos reais dos de ficcién nun relato.
» Desenvolver a comprension e a expresion lectora.

» Desenvolver a capacidade de traballo en grupo.

Descricion

A historia que lemos transcorre na llla de Kola. Tamén se fala dalguns dos seus habitantes:
os aviesas. Podemos pedirlles aos nosos alumnos que busquen informacion a partir dos datos
que nos da a autora ao final do libro. Podemos suxerir que busquen a informacidén en Inter-
net, sobre se existe ou existiu de verdade este lugar, os seus habitantes e a lingua phais.

Orientacions

A clase dividirase en grupos para elaborar murais onde se recolla a informacion sobre a histo-
ria na que se baseou a autora para imaxinar o seu libro.

Esta estratexia podenos servir para explicarlles aos nosos alumnos que os escritores e escri-
toras, moitas veces, transforman a realidade para imaxinar os seus libros e escribilos.

A partir dos simbolos da carta misteriosa que recibe Omar pediraselles aos alumnos que
escriban unha mensaxe misteriosa (individualmente ou en grupos) que logo lles leran aos
demais companeiros.

